
ᓄᓇᕘᑉ ᒥᒃᓵᓄᑦ ᑐᑭᓯᒋᐊᒃᑲᓐᓂᕈᒪᒍᔅᓯ,  
ᓄᓇᕗᑦ ᒐᕙᒪᒃᑯᑦ ᑐᓴᐅᒪᔪᓕᕆᔨᒃᑯᖏᓐᓄᑦ ᖃᐅᔨᒋᐊᕈᓐᓇᖅᐳᓯ.

(867) 975-6000

ᓄᓇᕗᑦ (ᐃᓄᒃᑐᑦ ᑕᐃᒎᓯᖅ “ᓄᓇᕗᑦ”) ᐱᒋᐊᓚᐅᖅᓯᒪᕗᖅ ᐊᐃᕐᕆᓕ 1, 1999, ᓄᓇᕗᒻᒥ ᓄᓇᑖᕈᑎᒧᑦ ᐊᖏᕈᑕᐅᓪᓗᓂ. ᐅᓪᓗᒥ, 
ᓄᓇᕗᑦ ᐱᕈᖅᐸᓪᓕᐊᖕᒪᑦ ᑲᑐᔾᔨᖃᑎᒌᒃᐸᒃᖢᑎᒃ ᓴᙱᓂᕆᔭᐅᔪᑦ ᐊᑐᖅᑕᐅᓪᓗᑎᒃ ᐃᓄᖕᓂᙶᓪᓚᕆᒃᑐᑦ ᐊᒻᒪ ᐱᐅᓯᖏᑦ 
ᐊᔾᔨᒌᙱᕈᓘᔭᖅᑐᓂᒃ ᐱᓕᕆᔾᔪᓯᖃᖅᖢᑎᒃ. 

ᓄᓇᕗᑦ ᐊᖏᓂᖃᖅᑐᖅ 2 ᒥᓕᐊᓐ km ᑭᑉᐹᕆᑦᑐᑦ ᒪᕐᕈᐃᖅᓱᓪᓗᐊᕐᓗᒍ ᑲᓇᑕᒥ, ᐅᐊᖕᓇᒥᑦ ᐊᒻᒪ ᐊᑭᓐᓇᖓᓐᓂᑦ ᑕᓯᐅᔭᕐᔪᐊᒥ, 
ᓇᐹᖅᑐᖃᙱᓐᓂᕐᒥ ᑭᒡᓕᖓᓐᓂᑦ ᓄᓇᕐᔪᐊᑉ ᑲᔾᔨᖓᓐᓄᑦ ᑎᑭᖦᖢᒍ. ᓄᓇᕗᑦ ᑕᐅᑦᑐᖃᖅᐳᖅ ᐃᓚᖓ ᖃᐃᕋᑦᑐᔮᖑᓪᓗᓂ 
ᑭᕙᓪᓕᕐᒥ ᖃᖅᑳᓗᖃᖅᖢᓂᓗ ᕿᑭᖅᑖᓘᑉ ᐅᐊᖕᓇᖓᑕ ᑲᖏᖅᖢᐊᓗᖕᓂᒃ, ᓄᓇᖓᑕ ᑕᐅᑦᑐᐊ ᐊᔾᔨᒌᙱᕈᓘᔭᖅᖢᓂ 
ᑲᔾᔮᕐᓇᑦᑎᐊᖅᑐᖅ. 

ᐅᑭᐅᓂᒃ 22ᓂᒃ ᐊᑯᓐᓂᖅᓱᖅᑐᒥᒃ ᐅᑭᐅᖃᓕᖅᑐᖅ, ᓄᓇᕘᒥᐅᑦ ᐃᓄᖏᑦ ᒪᒃᑯᓛᖑᔪᑦ ᑲᓇᑕᒥ. ᑖᒃᑯᐊᓗ 
ᐅᓄᖅᓯᕙᓪᓕᐊᓂᖅᐹᖑᔪᑦ ᐃᓄᐃᑦ; 2017ᖑᑎᓪᓗᒍ ᐃᓄᖏᑕ ᐊᒥᓲᓂᖏᑦ 38,243 ᐅᖓᑖᓃᓚᐅᖅᑐᑦ ᑕᑯᒍᑦᑎᒍ 
26,000ᖑᓚᐅᖅᑐᑦ ᐅᑭᐅᖅ 2001-ᖑᑎᓪᓗᒍ. ᐃᓄᐃᑦ 85−ᐳᓴᐸᓗᒋᕙᖏᑦ ᐃᓄᖃᕐᓂᖓᑕ ᐋᖅᑭᒃᓱᐃᔾᔪᑕᐅᕙᒃᖢᑎᒡᓗ 
ᐃᓄᒋᔭᖏᑕ ᐃᓕᖅᑯᓯᕆᕙᒃᑕᖏᓐᓂᒃ. ᒐᕙᒪᒃᑯᑦ, ᓇᖕᒥᓂᖃᕐᕕᐅᔪᑦ ᐊᒻᒪ ᖃᐅᑕᒫᑦ ᐃᓅᓯᕆᔭᐅᔪᖅ ᐋᖅᑭᐅᒪᑎᑕᐅᕗᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ, ᐱᒻᒪᕆᐅᒋᔭᖏᓐᓄᑦ ᐊᒻᒪ ᓄᓇᕗᒻᒥ ᐱᒋᐊᖅᑎᑦᑎᓚᐅᖅᓯᒪᔪᓄᑦ.

ᓄᓇᕗᒻᒥ 25−ᖑᓪᓗᑎᒃ ᓄᓇᓕᖏᑦ ᐊᖏᓂᖏᑦ ᐊᔾᔨᒌᙱᑦᑑᑕᐅᕗᑦ ᐊᐅᓱᐃᑦᑐᕐᒥᐅᑦ ᐃᓄᑭᑦᑐᑯᓘᓪᓗᑎᒃ (ᐃᓄᖃᖅᑎᒋᔪᖅ 
167-ᓂᒃ) ᐃᖃᓗᖕᓄᑦ (ᐃᓄᒋᐊᒃᑎᒋᓪᓗᓂ 7,590-ᓂᒃ), ᓄᓇᓕᐸᐅᔭᖅ. ᐊᐅᓱᐃᑦᑐᖅ ᐅᑭᐅᖅᑕᖅᑐᒥ ᖁᑦᑎᒃᑐᒦᓛᒍᕗᖅ ᐊᒻᒪ 
ᓴᓂᑭᓗᐊᖅ ᓄᓇᕗᒻᒥ ᖃᓪᓗᓈᑦ ᓄᓈᓐᓄᑦ ᖃᓂᓛᖑᓪᓗᓂ. ᓄᓇᓕᖕᓄᐊᕐᓇᙱᑦᑎᐊᖅᑐᖅ ᐊᖅᑯᑎᑯᑖᒃᑯᑦ ᐅᕝᕙᓘᓐᓃᑦ 
ᓄᓇᒃᑰᕈᑎᑯᑖᑦ ᐊᖅᑯᑎᑯᑖᖓᒍᑦ; ᑭᓱᓕᒫᑦ ᐃᓄᖕᓄᙵᐅᔪᑦ ᐅᖅᓱᐊᓗᒃ ᓂᕿᓄᑦ ᓄᓇᓕᖕᓄᐊᖅᑕᓲᖑᕗᑦ ᖃᖓᑕᓲᒃᑯᑦ 
ᐅᕝᕙᓘᓐᓃᑦ ᐅᒥᐊᕐᔪᐊᒃᑯᑦ. ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᑕᒪᑐᒪᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ ᐅᑯᐊᖑᕗᑦ: ᐃᓄᐃᑦ ᐅᖃᐅᓯᖏᑦ 
(ᐃᓄᒃᑐᑦ ᐊᒻᒪ ᐃᓄᐃᓐᓇᖅᑐᓐ) ᐊᒻᒪᑦᑕᐅᖅ ᖃᓪᓗᓈᑐᑦ ᐅᐃᕖᑐᓪᓗ. ᓄᓇᕗᒻᒥ ᐊᒥᓲᓂᖅᐹᓂᑦ ᐃᖅᑲᓇᐃᔮᖃᖅᑎᑦᑎᔨᐅᔪᖅ 
ᓄᓇᕗᑦ ᒐᕙᒪᒃᑯᖏᑦ − ᑲᓇᑕᐅᑉ ᒐᕙᒪᒃᑯᖏᑦ, ᓄᓇᕗᑦ ᒐᕙᒪᒃᑯᖏᑦ ᐊᒻᒪ ᓄᓇᓕᖕᓂ ᕼᐋᒻᒪᓚᒃᑯᑦ. ᓄᑖᑦ ᐃᖅᑲᓇᐃᔮᑦ 
ᓴᖅᑭᐸᓪᓕᐊᔪᑦ ᓱᒃᑲᓕᔪᒥᓪᓗ ᐱᕙᓪᓕᐊᓪᓗᑎᑦ ᐅᔭᕋᒃᑕᕆᐊᕐᕕᖕᓂᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᐃᑲᔪᖅᑎᑦ ᐱᓕᕆᕝᕕᖏᓐᓂᑦ. 
ᐊᒻᒪ ᐱᒻᒪᕆᐅᖕᒥᔪᖅ ᐊᑑᑎᔪᖅ ᒫᓐᓇ ᐳᓚᕋᖅᑐᓕᕆᓂᖅ ᐊᒻᒪ ᐃᖃᓗᓕᕆᓂᖅ, ᐊᒻᒪ ᐃᓄᐃᑦ ᓴᓇᙳᐊᒐᖏᑦ. ᓄᓇᕗᒻᒥ 
ᑮᓇᐅᔭᑎᒍᑦ ᒪᑭᒪᔾᔪᑕᐅᔪᓐᓇᖅᑐᑦ ᑲᔪᓯᑦᑎᐊᖅᑐᐊᓘᓕᕈᓐᓇᖅᑐᑦ, ᐃᓚᖓᒍᑦ, ᑲᑦᑐᖓᔾᔪᑕᐅᔪᑦ ᐋᖅᑭᒋᐊᖅᑕᐅᒃᐸᑕ 
ᓄᓇᕗᒻᒥ ᓄᓇᓖᑦ ᐊᐅᓚᔪᓐᓇᐅᑎᖏᑦ. ᐃᒡᓗᒋᔭᐅᕙᒌᖅᑐᑦ, ᑭᓈᓗᖃᕐᕕᒃ ᐊᒻᒪ ᐊᒃᑕᕐᕕᐊᓗᐃᑦ, ᐃᖏᕐᕋᔪᓕᕆᓂᖅ 
ᐊᒻᒪ ᑐᓴᐅᒪᔪᓕᕆᓂᖅ ᑭᒡᓕᖏᓐᓄᑦ ᖄᖏᐅᑎᓯᒪᓗᐊᓕᕇᖅᑐᑦ, ᓄᓇᕗᒥᐅᓪᓗ ᐃᓄᒋᐊᒃᓯᕙᓪᓕᐊᖏᓐᓇᖅᑎᓪᓗᒋᑦ 
ᐃᓱᒫᓗᖕᓇᖅᓯᕙᓪᓕᐊᑐᐃᓐᓇᕐᓂᐊᖅᖢᓂ.

ᓄᓇᕗᑦ ᐊᖏᑎᒋᑎᓪᓗᒍ ᑲᓇᑕᒥ 1/5 ᐊᖏᓂᖓᑐᑦ, ᐃᓄᒋᐊᒃᓯᕙᓪᓕᐊᓂᖏᓪᓗ 1.3 ᐃᓄᐃᑦ ᑕᒪᐃᓐᓄᑦ 100 ᑭᓚᒦᑕᒥ 
ᒪᕐᕈᐃᓪᓗᐊᕐᓗᒍ, ᓄᓇᕗᑦ ᐱᒋᐊᖅᑎᑕᐅᓂᖓ ᒫᓐᓇᓕᓴᕐᓂᒃ ᐱᓕᕆᔾᔪᓯᕐᓂᒃ ᐃᑲᔪᖅᑕᐅᔪᒪᖃᑦᑕᖅᐳᑦ ᐱᓕᕆᓕᕌᖓᑕ 
ᑕᒪᐃᓐᓂᑲᓴᒃ ᒐᕙᒪᒃᑯᑦ ᐱᓕᕆᐊᖏᓐᓂᒃ ᐊᒻᒪ ᐱᔨᑦᑎᕋᐅᑎᖏᓐᓂᒃ ᐱᔾᔪᑎᓕᖕᓂᒃ.

ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐃᓕᓐᓂᐊᖅᑐᓕᕆᓂᕐᒧᑦ, ᒪᓕᒐᓕᕆᓂᕐᒥ ᒪᓕᒐᓕᐅᕐᕕᖕᒧᑦ, ᐱᓕᕆᕝᕖᑦ ᐊᒻᒪ ᐋᖅᑭᒃᓯᒪᓂᖏᑦ 
ᓇᓗᓇᐃᖅᓯᔪᑦ ᓄᓇᕘᖑᓂᖓᓂ ᐋᖅᑭᒃᑕᐅᓯᒪᕗᑦ ᓈᒻᒪᒃᓯᓕᖅᓯᒪᓇᓱᒃᖢᑎᒃ ᐃᓄᖕᓄᑦ ᐊᔾᔨᒋᔭᐅᙱᑦᑐᓄᑦ ᐱᔪᒪᕙᒃᑕᖏᓐᓄᑦ 
ᐊᔾᔨᐅᙱᑦᑐᒥ ᓄᓇᒥ.

ᐊᓂᒍᖅᑎᑦᑕᕆᐊᓖᑦ ᖃᔅᓯᑲᓪᓛᓘᕗᑦ. ᑭᓯᐊᓂ ᑲᑐᔾᔨᖃᑎᒌᖕᓂᖅ ᑲᓇᑕᒥ, ᐱᕙᓪᓕᐊᑎᑦᑎᓂᕐᓗ ᓴᙱᓂᕆᔭᐅᔪᒥᒃ ᐊᒻᒪ 
ᐊᐅᓚᔪᓐᓇᕐᓂᕆᔭᐅᔪᒥᒃ ᓴᐱᓕᓱᐃᑦᑐᓂᒃ ᐃᓄᖕᓂ, ᓄᓇᕗᒻᒥ ᓯᕗᓂᒃᓴᒥ ᓂᕆᐅᒋᔭᖃᑦᑎᐊᖅᐳᑦ.


